
15 -ാം കേരള നിയമസഭ

13 -ാം സമ്മേളനം

നക്ഷത്രചിഹ്നമിട്ട ചോദ്യം നം. 48 10-02-2025 - ൽ മറുപടിയ്ക്

വൈദ്യുതി ബോർഡിന് കുടിശികയിനത്തില്‍ കിട്ടാനുള്ള തുക

ചോദ്യം ഉത്തരം

ശ്രീ. എൽദോസ് പി. കുന്നപ്പിള്ളിൽ,
ശ്രീ. കെ. ബാബു (തൃപ്പൂണിത്തുറ),
ശ്രീ. ഐ. സി. ബാലകൃഷ്ണൻ ,

ശ്രീ. സി. ആര്‍. മഹേഷ്

ശ്രീ . കെ . കൃഷ്ണൻകുട്ടി

(വൈദ്യുതി വകുപ്പ് മന്ത്രി)

(എ)

സർക്കാരിന്റെ വിവിധ വകുപ്പുകളിൽ നിന്നും

ആയിരത്തോളം കോടിയിലേറെ രൂപ

കുടിശികയിനത്തില്‍ വൈദ്യുതി ബോർഡിന് പിരിഞ്ഞു

കിട്ടാനുണ്ടെന്നത് ശ്രദ്ധയില്‍പ്പെട്ടിട്ടുണ്ടോ;
വിശദമാക്കാമോ;

(എ) ഉണ്ട്. 31.12.2024-ലെ ഓഡിറ്റ് ചെയ്യപ്പെടാത്ത

കണക്കുകള്‍ പ്രകാരം സര്‍ക്കാരിന്റെ വിവിധ

വകുപ്പുകളില്‍ നിന്നും (കേന്ദ്ര സര്‍ക്കാര്‍, കേന്ദ്ര

പൊതുമേഖലാ സ്ഥാപനങ്ങള്‍ എന്നിവ ഉള്‍‍പ്പെടെ)
757.09 കോടി രൂപ (പലിശ ഒഴികെ) വൈദ്യുതി

ബോര്‍ഡ് ലിമിറ്റഡിന് പിരിഞ്ഞു കിട്ടാനുണ്ട്.
ആയതിന്റെ വിശദാംശങ്ങള്‍ അനുബന്ധം-1 ആയി

ചേര്‍ത്തിട്ടുണ്ട്. 

(ബി) പ്രസ്തുത കുടിശിക പിരിച്ചെടുക്കുന്നതിനായി

എന്തൊക്കെ നടപടികള്‍ സ്വീകരിക്കാന്‍

ഉദ്ദേശിക്കുന്നുവെന്ന് വ്യക്തമാക്കുമോ;

(ബി)

കുടിശ്ശിക ‍‍  വരുത്തുന്ന സര്‍ക്കാര്‍
സ്ഥാപനങ്ങളായ ആശുപത്രികള്‍, പോലീസ്
കേരള വാട്ടര്‍ അതോറിറ്റി പമ്പ് ഹൗസുകള്‍
കൃഷി ഭവന്‍ ഉപഭോക്താക്കള്‍ ഇവയുടെ
കണക്ഷന്‍ വിച്ഛേദിക്കാന്‍ ഗവണ്‍മെന്റ്
കമ്പനിയായ വൈദ്യുതി ബോര്‍ഡ് ലിമിറ്റഡിന്
പരിമിതിയുള്ളതിനാല്‍ ഇത്തരം കുടിശ്ശികകള്‍
സര്‍ക്കാര്‍ ഇടപെടലില്‍ക്കൂടി
കാലാകാലങ്ങളില്‍ തീര്‍പ്പാക്കിവരുന്നു
12.03.2024-ലെ സ.ഉ (സാധാ)നം.45/2024/
ഊ.വ ഉത്തരവ് പ്രകാരം കേരള വാട്ടര്‍
അതോറിറ്റിയുടെ 31.10.2023 വരെയുള്ള
വൈദ്യുതി കുടിശ്ശിക തുകയായ 2068.07
കോടി രൂപ (മുതല്‍ - 1728.47 കോടി പലിശ
- 339.60 കോടി‍) തീര്‍പ്പാക്കിയിട്ടുണ്ട്
അതിന്‍പ്രകാരം 2024-25 സാമ്പത്തിക
വര്‍ഷം മുതല്‍ 206.80 കോടി രൂപ വീതം
പത്ത് തുല്യ വാര്‍ഷിക ഗഡുക്കളായി കേരള
സംസ്ഥാന വൈദ്യുതി ബോര്‍ഡ് ലിമിറ്റഡിന്
നല്‍കുന്നതിന് സര്‍ക്കാര്‍ ഉത്തരവായിട്ടുണ്ട്
01.11.2023 മുതലുള്ള വാട്ടര്‍ അതോറ്റിയുടെ
വൈദ്യുതി കുടിശ്ശിക തീര്‍പ്പാക്കുന്നതിന്

Escrow account തുടങ്ങുന്നതിനായി
30.10.2023-ലെ സര്‍ക്കാര്‍ ഉത്തരവ് പ്രകാരം
അനുമതി നല്‍കിയിട്ടുണ്ട്. 

              12.03.2024 ലെ
സ.ഉ(കൈ)നം.30/2024/ധന ഉത്തരവ്
പ്രകാരം ഗവണ്‍‍‍മെന്റ് ഡിപ്പാര്‍ട്ടുമെന്റുകളുടെയും
അനുബന്ധ സ്ഥാപനങ്ങളുടെയും 31.10.2023
വരെയുള്ള വൈദ്യുതി കുടിശ്ശിക തുകയായ
534.84 കോടി രൂപ (416.48 കോടി - മുതല്‍
118.36 കോടി - പലിശ) തീര്‍പ്പാക്കിയിട്ടുണ്ട്.

(സി) നിലവില്‍ വൈദ്യുതി ബോർഡിന് സ്വകാര്യ

വ്യക്തികളിൽ നിന്നും സ്വകാര്യ സ്ഥാപനങ്ങളിൽ

നിന്നും കുടിശിക കിട്ടാനുണ്ടോയെന്ന് അറിയിക്കുമോ;
വിശദാംശം ലഭ്യമാക്കുമോ;

(സി) 31.12.2024 വരെയുള്ള ഓഡിറ്റ് ചെയ്യാത്ത

കണക്കുകള്‍ പ്രകാരം സ്വകാര്യ. വ്യക്തികളില്‍ നിന്നും

സ്ഥാപനങ്ങളില്‍ നിന്നുമുള്ള കുടിശ്ശികയുടെ

വിശദാംശങ്ങള്‍ അനുബന്ധം -2 ആയി ചേര്‍ത്തിട്ടുണ്ട്.

(ഡി)

പ്രസ്തുത ഇനത്തിലുള്ള കുടിശിക

പിരിച്ചെടുക്കുന്നതിനായി സ്വീകരിക്കാന്‍ ഉദ്ദേശിക്കുന്ന

നടപടികള്‍ എന്തൊക്കെയെന്ന് വ്യക്തമാക്കുമോ?

(ഡി) കുടിശ്ശിക പിരിച്ചെടുക്കുന്നതിലേക്കായി ‍സപ്ലൈ കോഡ്

2014 റെഗുലേഷന്‍ 138, 139 പ്രകാരം കുടിശ്ശിക

വരുത്തുന്ന സ്ഥാപനങ്ങള്‍ക്ക് (കേരള വാട്ടര്‍

അതോറിറ്റി പമ്പ് ഹൗസുകള്‍, പോലീസ്, ഗവണ്‍‍മെന്റ്

ആശുപത്രികള്‍, കൃഷിഭവന്‍ ഉപഭോക്താക്കള്‍ എന്നിവ

ഒഴികെ) കുടിശ്ശിക നോട്ടീസുകള്‍ നല്‍കുകയും തുടര്‍ന്നും

അടവ് വരുത്താത്ത ഉപഭോക്താക്കളുടെ വൈദ്യുതി

ബന്ധം വിച്ഛേദിക്കുകയും, ഡിസ്മാന്റില്‍ ചെയ്ത് റവന്യൂ

റിക്കവറി നടപടികള്‍ സ്വീകരിച്ച് കുടിശ്ശിക

പിരിച്ചെടുക്കുകയും ചെയ്തു വരുന്നു. ഇത് കൂടാതെ

വൈദ്യുതി ബോര്‍ഡ് കാലാകാലങ്ങളില്‍ നടപ്പിലാക്കുന്ന

ഒറ്റത്തവണ തീര്‍പ്പാക്കല്‍ പദ്ധതിയില്‍ കൂടിയും കുടിശ്ശിക

പിരിച്ചെടുക്കാനുള്ള ശ്രമങ്ങള്‍ നടത്തി വരുന്നു.

സെക്ഷൻ ഓഫീസർ

